
YakSha’s Questions Yaxaprashna

யக்ஷப்ரஶ்நா:

YakSha’s Questions

அத்⁴யாய: 313
வைஶம்பாயந உவாச ।
ஸ த³த³ர்ஶ ஹதாந்ப்⁴ராத்ரூ’ँல்லோகபாலாநிவ ச்யுதாந் ।
யுகா³ந்தே ஸமநுப்ராப்தே ஶக்ரப்ரதிமகௌ³ரவாந் ॥ 1॥
விநிகீர்ணத⁴நுர்பா³ணம் த்³ரு’ஷ்ட்வா நிஹதமர்ஜுநம் ।
பீ⁴மஸேநம் யமௌ சோபௌ⁴ நிர்விசேஷ்டாந்க³தாயுஷ:॥ 2॥
ஸ தீ³ர்க⁴முஷ்ணம் நி:ஶ்வஸ்ய ஶோகபா³ஷ்பபரிப்லுத: ।
தாந்த்³ரு’ஷ்ட்வா பதிதாந்ப்⁴ராத்ரூ’ந்ஸர்வாம்ஶ்சிந்தாஸமந்வித:॥ 3॥
த⁴ர்மபுத்ரோ மஹாபா³ஹுர்விலலாப ஸுவிஸ்தரம் ।
நநு த்வயா மஹாபா³ஹோ ப்ரதிஜ்ஞாதம் வ்ரு’கோத³ர ॥ 4॥
ஸுயோத⁴நஸ்ய பே⁴த்ஸ்யாமி க³த³யா ஸக்தி²நி ரணே ।
வ்யர்த²ம் தத³த்³ய மே ஸர்வம் த்வயி நீரே நிபாதிதே ॥ 5॥
மஹாத்மநி மஹாபா³ஹோ குரூணாம் கீர்திவர்த⁴நே ।
மநுஷ்யஸம்ப⁴வா வாசோ வித⁴ர்மிண்ய: ப்ரதி ஶ்ருதா:॥ 6॥
ப⁴வதாம் தி³வ்யவாசஸ்து தா ப⁴வந்து கத²ம் ம்ரு’ஷா ।
தே³வாஶ்சாபி யதா³ऽவோசந்ஸூதகே த்வாம் த⁴நஞ்ஜய ॥ 7॥
ஸஹஸ்ராக்ஷாத³நவர:குந்திபுத்ரஸ்தவேதி வை ।
உத்தரே பாரியாத்ரே ச ஜகு³ர்பூ⁴தாநி ஸர்வஶ:॥ 8॥
விப்ரநஷ்டாம் ஶ்ரியம் சைஷாமாஹர்தா புநரஞ்ஜஸா ।
நாஸ்ய ஜேதா ரணே கஶ்சித³ஜேதா நைஷ கஸ்யசித் ॥ 9॥
ஸோऽயம் ம்ரு’த்யுவஶம் யாத: கத²ம் ஜிஷ்ணுர்மஹாப³ல: ।
அயம் மமாம்ஶாம் ஸம்ஹத்ய ஶேதே பூ⁴மௌ த⁴நஞ்ஜய:॥ 10॥

யக்ஷப்ரஶ்நா:

ஆஶ்ரித்ய யம் வயம் நாத²ம் து:³கா²ந்யேதாநி ஸேஹிம ।
ரணே ப்ரமத்தௌ வீரௌ ச ஸதா³ ஶத்ருநிப³ர்ஹணௌ ॥ 11॥ ரணே ப்ரக³ல்பௌ⁴

கத²ம் ரிபுவஶம் யாதௌ குந்தீபுத்ரௌ மஹாப³லௌ ।
யௌ ஸர்வாஸ்த்ராப்ரதிஹதௌ பீ⁴மஸேநத⁴நஞ்ஜயௌ ॥ 12॥
அஶ்மஸாரமயம் நூநம் ஹ்ரு’த³யம் மம து³ர்ஹ்ரு’த:³ ।
யமௌ யதே³தௌ த்³ரு’ஷ்ட்வாऽத்³ய பதிதௌ நாவதீ³ர்யதே ॥ 13॥
ஶாஸ்த்ரஜ்ஞா தே³ஶகாலஜ்ஞாஸ்தபோயுக்தா: க்ரியாந்விதா: ।
அக்ரு’த்வா ஸத்³ரு’ஶம் கர்ம கிம் ஶேத்⁴வம் புருஷர்ஷபா: ⁴ ॥ 14॥
அவிக்ஷதஶரீராஶ்சாப்யப்ரம்ரு’ஷ்டஶராஸநா: ।
அஸம்ஜ்ஞா பு⁴வி ஸங்க³ம்ய கிம் ஶேத்⁴வமபராஜிதா:॥ 15॥
ஸாநூநிவாத்³ரே:ஸம்ஸுப்தாந் த்³ரு’ஷ்ட்வா ப்⁴ராத்ரூ’ந்மஹாமதி: ।
ஸுக²ம் ப்ரஸுப்தாம் ப்ரஸ்விந்ந: கி²ந்ந: கஷ்டாம் த³ஶாம் க³த:॥ 16॥
ஏவமேவேத³மித்யுக்த்வா த⁴ர்மாத்மா ஸ நரேஶ்வர: ।
ஶோகஸாக³ர மத்⁴யஸ்தோ² த³த்⁴யௌ காரணமாகுல:॥ 17॥
இதிகர்தவ்யதாம் சேதி தே³ஶகாலவிபா⁴க³வித் ।
நாபி⁴பேதே³ மஹாபா³ஹுஶ்சிந்தயாநோ மஹாமதி:॥ 18॥
அத²ஸம்ஸ்தப்⁴ய த⁴ர்மாத்மா ததா³ऽऽத்மாநம் தப:ஸுத: ।
ஏவம் விலப்ய ப³ஹுதா⁴ த⁴ர்மபுத்ரோ யுதி⁴ஷ்டி²ர:॥ 19॥
பு³த்³த்⁴யா விசிந்தயாமாஸ வீரா: கேந நிபாதிதா:॥ 20॥
நைஷாம் ஶஸ்த்ரப்ரஹாரோऽஸ்தி பத³ம் நேஹாஸ்தி கஸ்யசித் ।
பூ⁴தம் மஹதி³த³ம் மந்யே ப்⁴ராதரோ யேந மே ஹதா:॥ 21॥
ஏகாக்³ரம் சிந்தயிஷ்யாமி பீத்வா வேத்ஸ்யாமி வா ஜலம் ।
ஸ்யாத்து து³ர்யோத⁴நேநேத³முபாம்ஶு விஹிதம் க்ரு’தம் ॥ 22॥
கா³ந்தா⁴ரராஜரசிதம் ஸததம் ஜிஹ்மபு³த்³தி⁴நா ।
யஸ்ய கார்யமகார்யம் வா ஸமமேவ ப⁴வத்யுத ॥ 23॥
கஸ்தஸ்ய விஶ்வஸேத்³வீரோ து³ஷ்க்ரு’தேரக்ரு’தாத்மந: ।
அத²வா புருஷைர்கூ³டை: ⁴ ப்ரயோகோ³ऽயம் து³ராத்மந:॥ 24॥

யக்ஷப்ரஶ்நா:

ப⁴வேதி³தி மஹாபு³த்³தி⁴ர்ப³ஹுதா⁴ தத³சிந்தயத் ।
தஸ்யாஸீந்ந விஷேணேத³முத³கம் தூ³ஷிதம் யதா²॥ 25॥
ம்ரு’தாநாமபி சைதேஷாம் விக்ரு’தம் நைவ ஜாயதே ।
முக²வர்ணா: ப்ரஸந்நா மே ப்⁴ராத்ரூ’ணாமித்யசிந்தயத் ॥ 26॥
ஏகைகஶஶ்சௌக⁴ப³லாநிமாந்புருஷஸத்தமாந் ।
கோऽந்ய: ப்ரதிஸமாஸேத காலாந்தகயமாத்³ரு’தே ॥ 27॥
ஏதேந வ்யவஸாயேந தத்தோயம் வ்யவகா³ட⁴வாந் ।
கா³ஹமாநஶ்ச தத்தோயமந்தரிக்ஷாத்ஸ ஶுஶ்ருவே ॥ 28॥
யக்ஷ உவாச ।
அஹம் ப³க:ஶைவலமத்ஸ்யப⁴க்ஷோ
நீதா மயா ப்ரேதவஶம் தவாநுஜா: ।

த்வம் பஞ்சமோ ப⁴விதா ராஜபுத்ர
ந சேத்ப்ரஶ்நாந்ப்ரு’ச்ச²தோ வ்யாகரோஷி ॥ 29॥

மா தாத ஸாஹஸம் கார்ஷீர்மம பூர்வபரிக்³ரஹ: ।
ப்ரஶ்நாநுக்த்வா து கௌந்தேய தத: பிப³ஹரஸ்வ ச ॥ 30॥
யுதி⁴ஷ்டி²ர உவாச ।
ருத்³ராணாம் வா வஸூநாம் வா மருதாம் வா ப்ரதா⁴நபா⁴க் ।
ப்ரு’ச்சா²மி கோ ப⁴வாந்தே³வோ நைதச்ச²குநிநா க்ரு’தம் ॥ 31॥
ஹிமவாந்பாரியாத்ரஶ்ச விந்த்⁴யோ மலய ஏவ ச ।
சத்வார: பர்வதா: கேந பாதிதா பூ⁴ரிதேஜஸ:॥ 32॥
அதீவ தே மஹத்கர்ம க்ரு’தம் ச ப³லிநாம் வர ।
யாந்ந தே³வா ந க³ந்த⁴ர்வா நாஸுராஶ்ச ராக்ஷஸா:॥ 33॥
விஷஹேரந்மஹாயுத்³தே⁴ க்ரு’தம் தே தந்மஹாத்³பு⁴தம் ।
ந தே ஜாநாமி யத்கார்யம் நாபி⁴ஜாநாமி காங்க்ஷிதம் ॥34॥
கௌதூஹலம் மஹஜ்ஜாதம் ஸாத்⁴வஸம் சாக³தம் மம ।
யேநாஸ்ம்யுத்³விக்³நஹ்ரு’த³ய:ஸமுத்பந்நஶிரோஜ்வர:॥ 35॥
ப்ரு’ச்சா²மி ப⁴க³வம்ஸ்தஸ்மாத்கோ ப⁴வாநிஹ திஷ்ட²தி ।
யக்ஷ உவாச ।

யக்ஷப்ரஶ்நா:

யக்ஷோऽஹமஸ்மி ப⁴த்³ரம் தே நாஸ்மி பக்ஷீ ஜலேசர:॥ 36॥
மயைதே நிஹதா:ஸர்வே ப்⁴ராதரஸ்தே மஹௌஜஸ: ।
வைஶம்பாயந உவாச ।
ததஸ்தாமஶிவாம் ஶ்ருத்வா வாசம் ஸ பருஷாக்ஷராம் ॥ 37॥
யக்ஷஸ்ய ப்³ருவதோ ராஜந்நுபக்ரம்ய ததா³ஸ்தி²த: ।
விரூபாக்ஷம் மஹாகாயம் யக்ஷம் தாலஸமுச்ச்²ரயம் ॥ 38॥
ஜ்வலநார்கப்ரதீகாஶமத்⁴ரு’ஷ்யம் பர்வதோபமம் ।
வ்ரு’க்ஷமாஶ்ரித்ய திஷ்ட²ந்தம் த³த³ர்ஶ ப⁴ரதர்ஷப:⁴ ॥ 39॥
மேக⁴க³ம்பீ⁴ரநாதே³ந தர்ஜயந்தம் மஹாஸ்வநம் ।
யக்ஷ உவாச ।
இமே தே ப்⁴ராதரோ ராஜந்வார்யமாணா மயாऽஸக்ரு’த் ॥40॥
ப³லாத்தோயம் ஜிஹீர்ஷந்தஸ்ததோ வை ம்ரு’தி³தா மயா ।
ந பேயமுத³கம் ராஜந்ப்ராணாநிஹ பரீப்ஸதா ॥ 41॥
பார்த² மா ஸாஹஸம் கார்ஷீர்மம பூர்வபரிக்³ரஹ: ।
ப்ரஶ்நாநுக்த்வா து கௌந்தேய தத: பிப³ஹரஸ்வ ச ॥ 42॥
யுதி⁴ஷ்டி²ர உவாச ।
ந சாஹ்ம் காமயே யக்ஷ தவ பூர்வபரிக்³ரஹம் ।
காமம் நைதத்ப்ரஶம்ஸந்தி ஸந்தோ ஹி புருஷா:ஸதா³॥ 43॥
யதா³த்மநா ஸ்வமாத்மாநம் ப்ரஶம்ஸே புருஷர்ஷப⁴ ।
யதா² ப்ரஜ்ஞம் து தே ப்ரஶ்நாந்ப்ரதிவக்ஷ்யாமி ப்ரு’ச்ச² மாம் ॥ 44॥
யக்ஷ உவாச ।
கிம் ஸ்விதா³தி³த்யமுந்நயதி கே ச தஸ்யாபி⁴தஶ்சரா: ।
கஶ்சைநமஸ்தம் நயதி கஸ்மிம்ஶ்ச ப்ரதிதிஷ்ட²தி ॥ 45॥
யுதி⁴ஷ்டி²ர உவாச ।
ப்³ரஹ்மாதி³த்யமுந்நயதி தே³வாஸ்தஸ்யாபி⁴தஶ்சரா: ।
த⁴ர்மஶ்சாஸ்தம் நயதி ச ஸத்யே ச ப்ரதிதிஷ்ட²தி ॥ 46॥
யக்ஷ உவாச ।
கேநஸ்விச்ச்²ரோத்ரியோ ப⁴வதி கேநஸ்வித்³விந்த³தே மஹத் ।

யக்ஷப்ரஶ்நா:

கேநஸ்வித்³த்³விதீயவாந்ப⁴வதி ராஜந்கேந ச பு³த்³தி⁴மாந் ॥ 47॥
யுதி⁴ஷ்டி²ர உவாச ।
ஶ்ருதேந ஶ்ரோத்ரியோ ப⁴வதி தபஸா விந்த³தே மஹத் ।
த்⁴ரு’த்யா த்³விதீயவாந்ப⁴வதி பு³த்³தி⁴மாந்வ்ரு’த்³த⁴ஸேவயா ॥ 48॥
யக்ஷ உவாச ।
கிம் ப்³ராஹ்மணாநாம் தே³வத்வம் கஶ்ச த⁴ர்ம:ஸதாமிவ ।
கஶ்சைஷாம் மாநுஷோ பா⁴வ: கிமேஷாமஸதாமிவ ॥ 49॥
யுதி⁴ஷ்டி²ர உவாச ।
ஸ்வாத்⁴யாய ஏஷாம் தே³வத்வம் தப ஏஷாம் ஸதாமிவ ।
மரணம் மாநுஷோ பா⁴வ: பரிவாதோ³ऽஸதாமிவ ॥ 50॥
யக்ஷ உவாச ।
கிம் க்ஷத்ரியாணாம் தே³வத்வம் கஶ்ச த⁴ர்ம:ஸதாமிவ ।
கஶ்சைஷாம் மாநுஷோ பா⁴வ: கிமேஷாமஸதாமிவ ॥ 51॥
யுதி⁴ஷ்டி²ர உவச ।
இஷ்வஸ்த்ரமேஷாம் தே³வத்வம் யஜ்ஞ ஏஷாம் ஸதாமிவ ।
ப⁴யம் வை மாநுஷோ பா⁴வ: பரித்யாகோ³ऽஸதாமிவ ॥ 52॥
யக்ஷ உவாச ।
கிமேகம் யஜ்ஞியம் ஸாம கிமேகம் யஜ்ஞியம் யஜு: ।
கா சைஷாம் வ்ரு’ணுதே யஜ்ஞம் காம் யஜ்ஞோ நாதிவர்ததே ॥ 53॥
யுதி⁴ஷ்டி²ர உவாச ।
ப்ராணோ வை யஜ்ஞியம் ஸாம மநோ வை யஜ்ஞியம் யஜு: ।
ரு’கே³கா வ்ரு’ணுதே யஜ்ஞம் தாம் யஜ்ஞோ நாதிவர்ததே ॥ 54॥
யக்ஷ உவாச ।
கிம்ஸ்விதா³வபதாம் ஶ்ரேஷ்ட²ம் கிம்ஸ்விந்நிவபதாம் வரம் ।
கிம்ஸ்வித்ப்ரதிஷ்ட²மாநாநாம் கிம்ஸ்வித்ப்ரஸவதாம் வரம் ॥ 55॥
யுதி⁴ஷ்டி²ர உவாச ।
வர்ஷமாவததாம் ஶ்ரேஷ்ட²ம் பீ³ஜம் நிவபதாம் வரம் ।
கா³வ: ப்ரதிஷ்ட²மாநாநாம் புத்ர: ப்ரஸவதாம் வர:॥ 56॥
யக்ஷ உவாச ।

யக்ஷப்ரஶ்நா:

இந்த்³ரியார்தா²நநுப⁴வந்பு³த்³தி⁴மாँல்லோகபூஜித: ।
ஸம்மத:ஸர்வபூ⁴தாநாமுச்ச்²வஸந்கோ ந ஜீவதி ॥ 57॥
யுதி⁴ஷ்டி²ர உவாச ।
தே³வதாதிதி²ப்⁴ரு’த்யாநாம் பித்ரூ’ணாமாத்மநஶ்ச ய: ।
ந நிர்வபதி பஞ்சாநாமுச்ச்²வஸந்ந ஸ ஜீவதி ॥ 58॥
யக்ஷ உவாச ।
கிம்ஸ்வித்³கு³ருதரம் பூ⁴மே: கிம்ஸ்விது³ச்சதரம் ச கா²த் ।
கிம்ஸ்விச்சீ²க்⁴ரதரம் வாயோ: கிம்ஸ்வித்³ப³ஹுதரம் த்ரு’ணாத் ॥ 59॥
யுதி⁴ஷ்டி²ர உவாச ।
மாதா கு³ருதரா பூ⁴மே: கா²த் பிதோச்சரஸ்ததா² ।
மந: ஶீக்⁴ரதரம் வாதாச்சிந்தா ப³ஹுதரீ த்ரு’ணாத் ॥ 60॥
யக்ஷ உவாச ।
கிம்ஸ்வித்ஸுப்தம் ந நிமிஷதி கிம்ஸ்விஜ்ஜாதம் ந சோபதி ।
கஸ்யஸ்வித்³த்⁴ரு’த³யம் நாஸ்தி கிம்ஸ்வித்³வேகே³ந வர்த⁴தே ॥ 61॥
யுதி⁴ஷ்டி²ர உவாச ।
மத்ஸ்ய:ஸுப்தோ ந நிமிஷத்யண்ட³ம் ஜாதம் ந சோபதி ।
அஶ்மநோ ஹ்ரு’த³யம் நாஸ்தி நதீ³ வேகே³ந வர்த⁴தே ॥ 62॥
யக்ஷ உவாச ।
கிம்ஸ்வித்ப்ரவஸதோ மித்ரம் கிம்ஸ்விந்மித்ரம் க்³ரு’ஹே ஸத: ।
ஆதுரஸ்ய ச கிம் மித்ரம் கிம்ஸ்விந்மித்ரம் மரிஷ்யத:॥ 63॥
யுதி⁴ஷ்டி²ர உவாச ।
ஸார்த:² ப்ரவஸதோ மித்ரம் பா⁴ர்யா மித்ரம் க்³ரு’ஹே ஸத: ।
ஆதுரஸ்ய பி⁴ஷங்மித்ரம் தா³நம் மித்ரம் மரிஷ்யத:॥ 64॥
யக்ஷ உவாச ।
கோऽதிதி:²ஸர்வபூ⁴தாநாம் கிம்ஸ்வித்³த⁴ர்மம் ஸநாதநம் ।
அம்ரு’தம் கிம்ஸ்வித்³ராஜேந்த்³ர கிம்ஸ்வித் ஸர்வமித³ம் ஜக³த் ॥ 65॥
யுதி⁴ஷ்டி²ர உவாச ।
அதிதி:²ஸர்வபூ⁴தாநாமக்³நி: ஸோமோ க³வாம்ரு’தம் ।
ஸநாதநோऽம்ரு’தோ த⁴ர்மோ வாயு:ஸர்வமித³ம் ஜக³த் ॥ 66॥

யக்ஷப்ரஶ்நா:

யக்ஷ உவாச ।
கிம்ஸ்விதே³கோ விசரதே ஜாத: கோ ஜாயதே புந: ।
கிம்ஸ்வித்³தி⁴மஸ்ய பை⁴ஷஜ்யம் கிம்ஸ்விதா³வபநம் மஹத் ॥ 67॥
யுதி⁴ஷ்டி²ர உவாச ।
ஸூர்ய ஏகோ விசரதே சந்த்³ரமா ஜாயதே புந: ।
அக்³நிர்ஹிமஸ்ய பை⁴ஷஜ்யம் பூ⁴மிராபவநம் மஹத் ॥ 68॥
யக்ஷ உவாச ।
கிம்ஸ்விதே³கபத³ம் த⁴ர்ம்யம் கிம்ஸ்விதே³கபத³ம் யஶ: ।
கிம்ஸ்விதே³கபத³ம் ஸ்வர்க்³யம் கிம்ஸ்விதே³கபத³ம் ஸுக²ம் ॥ 69॥
யுதி⁴ஷ்டி²ர உவாச ।
தா³க்ஷ்யமேகபத³ம் த⁴ர்ம்யம் தா³நமேகபத³ம் யஶ: ।
ஸத்யமேகபத³ம் ஸ்வர்க்³யம் ஶீலமேகபத³ம் ஸுக²ம் ॥ 70॥
யக்ஷ உவாச ।
கிம்ஸ்விதா³த்மா மநுஷ்யஸ்ய கிம்ஸ்வித்³தை³வக்ரு’த:ஸகா² ।
உபஜீவநம் கிம்ஸ்வித³ஸ்ய கிம்ஸ்வித³ஸ்ய பராயணம் ॥ 71॥
யுதி⁴ஷ்டி²ர உவாச ।
புத்ர ஆத்மா மநுஷ்யஸ்ய பா⁴ர்யா தை³வக்ரு’த:ஸகா² ।
உபஜீவநம் ச பர்ஜந்யோ தா³நமஸ்ய பராயணம் ॥ 72॥
யக்ஷ உவாச ।
த⁴ந்யாநாமுத்தமம் கிம்ஸ்வித்³ த⁴நாநாம் ஸ்யாத் கிமுத்தமம் ।
லாபா⁴நாமுத்தமம் கிம்ஸ்யாத் ஸுகா²நாம் ஸ்யாத்கிமுத்தமம் ॥ 73॥
யுதி⁴ஷ்டி²ர உவாச ।
த⁴ந்யாநாமுத்தமம் தா³க்ஷ்யம் த⁴நாநாமுத்தமம் ஶ்ருதம் ।
லாபா⁴நாம் ஶ்ரேய ஆரோக்³யம் ஸுகா²நாம் துஷ்டிருத்தமா ॥ 74॥
யக்ஷ உவாச ।
கஶ்ச த⁴ர்ம: பரோ லோகே கஶ்ச த⁴ர்ம:ஸதா³ ப²ல: ।
கிம் நியம்ய ந ஶோசந்தி கைஶ்ச ஸந்தி⁴ர்ந ஜீர்யதே ॥ 75॥
யுதி⁴ஷ்டி²ர உவாச ।
ஆந்ரு’ஶம்ஸ்யம் பரோ த⁴ர்மஸ்த்ரயீ த⁴ர்ம:ஸதா³ ப²ல: ।

மநோ யம்ய ந ஶோசந்தி ஸந்தி: ⁴ ஸத்³பி⁴ர்ந ஜீர்யதே ॥ 76॥
யக்ஷ உவாச ।
கிம் நு ஹித்வா ப்ரியோ ப⁴வதி கிம் நு ஹித்வா ந ஶோசதி ।
கிம் நு ஹித்வாऽர்த²வாந்ப⁴வதி கிம் நு ஹித்வா ஸுகீ² ப⁴வேத் ॥ 77॥
யுதி⁴ஷ்டி²ர உவாச ।
மாநம் ஹித்வா ப்ரியோ ப⁴வதி க்ரோத⁴ம் ஹித்வா ந ஶோசதி ।
காமம் ஹித்வாऽர்த²வாந்ப⁴வதி லோப⁴ம் ஹித்வா ஸுகீ² ப⁴வேத் ॥ 78॥
யக்ஷ உவாச ।
கிமர்த²ம் ப்³ராஹ்மணே தா³நம் கிமர்த²ம் நடநர்தகே ।
கிமர்த²ம் சைவ ப்⁴ரு’த்யேஷு கிமர்த²ம் சைவ ராஜஸு ॥ 79॥
யுதி⁴ஷ்டி²ர உவாச ।
த⁴ர்மார்த²ம் ப்³ராஹ்மணே தா³நம் யஶோர்த²ம் நடநர்தகே ।
ப்⁴ரு’த்யேஷு ப⁴ரணார்த²ம் வை ப⁴யார்த²ம் சைவ ராஜஸு ॥ 80॥
யக்ஷ உவாச ।
கேந ஸ்விதா³வ்ரு’தோ லோக: கேந ஸ்விந்ந ப்ரகாஶதே ।
கேந த்யஜதி மித்ராணி கேந ஸ்வர்க³ம் ந க³ச்ச²தி ॥ 81॥
யுதி⁴ஷ்டி²ர உவாச ।
அஜ்ஞாநேநாவ்ரு’தோ லோகஸ்தமஸா ந ப்ரகாஶதே ।
லோபா⁴த்த்யஜதி மித்ராணி ஸங்கா³த் ஸ்வர்க³ம் ந க³ச்ச²தி ॥ 82॥
யக்ஷ உவாச ।
ம்ரு’த: கத²ம் ஸ்யாத்புருஷ: கத²ம் ராஷ்ட்ரம் ம்ரு’தம் ப⁴வேத் ।
ஶ்ராத்³த⁴ம் ம்ரு’தம் கத²ம் வா ஸ்யாத் கத²ம் யஜ்ஞோ ம்ரு’தோ ப⁴வேத் ॥ 83॥
யுதி⁴ஷ்டி²ர உவாச ।
ம்ரு’தோ த³ரித்³ர: புருஷோ ம்ரு’தம் ராஷ்ட்ரமராஜகம் ।
ம்ரு’தமஶ்ரோத்ரியம் ஶ்ராத்³த⁴ம் ம்ரு’தோ யஜ்ஞஸ்த்வத³க்ஷிண:॥ 84॥
யக்ஷ உவாச ।
கா தி³க்கிமுத³கம் ப்ரோக்தம் கிமந்நம் கிஞ்ச வை விஷம் ।
ஶ்ராத்³த⁴ஸ்ய காலமாக்²யாஹி தத: பிப³ஹரஸ்வ ச ॥ 85॥
யுதி⁴ஷ்டி²ர உவாச ।

யக்ஷப்ரஶ்நா:

ஸந்தோ தி³க்³ஜலமாகாஶம் கௌ³ரந்நம் ப்ரார்த²நா விஷம் ।
ஶ்ராத்³த⁴ஸ்ய ப்³ராஹ்மண: கால: கத²ம் வா யக்ஷ மந்யஸே ॥ 86॥
யக்ஷ உவாச ।
தப: கிம்லக்ஷணம் ப்ரோக்தம் கோ த³மஶ்ச ப்ரகீர்தித: ।
க்ஷமா ச கா பரா ப்தோக்தா கா ச ஹ்ரு’: பரிகீர்திதா ॥ 87॥
யுதி⁴ஷ்டி²ர உவாச ।
தப:ஸ்வத⁴ர்மவர்தித்வம் மநஸோ த³மநம் த³ம: ।
க்ஷமா த்³வந்த்³வஸஹிஷ்ணுத்வம் ஹ்ரு’ரகார்யநிவர்தநம் ॥ 88॥
யக்ஷ உவாச ।
கிம் ஜ்ஞாநம் ப்ரோச்யதே ராஜந்க: ஶமஶ்ச ப்ரகீர்தித: ।
த³யா ச கா பரா ப்ரோக்தா கிஞ்சார்ஜவமுதா³ஹ்ரு’தம் ॥ 89॥
யுதி⁴ஷ்டி²ர உவாச ।
ஜ்ஞாநம் தத்த்வார்த²ஸம்போ³த: ⁴ ஶமஶ்சித்தப்ரஶாந்ததா ।
த³யா ஸர்வஸுகை²ஷித்வமார்ஜவம் ஸமசித்ததா ॥ 90॥
யக்ஷ உவாச ।
க: ஶத்ருர்து³ர்ஜய: பும்ஸாம் கஶ்ச வ்யாதி³ரநந்தக: ।
கீத்³ரு’ஶஶ்ச ஸ்ம்ரு’த:ஸாது⁴ரஸாது: ⁴ கீத்³ரு’ஶ:ஸ்ம்ரு’த:॥ 91॥
யுதி⁴ஷ்டி²ர உவாச ।
க்ரோத:⁴ ஸுது³ர்ஜய: ஶத்ருர்லோபோ⁴ வ்யாதி³ரநந்தக: ।
ஸர்வபூ⁴தஹித:ஸாது⁴ரஸாது³ர்நிர்த³ய:ஸ்ம்ரு’த:॥ 92॥
யக்ஷ உவாச ।
கோ மோஹ: ப்ரோச்யதே ராஜந்கஶ்ச மாந: ப்ரகீர்தித: ।
கிமாலஸ்யம் ச விஜ்ஞேயம் கஶ்ச ஶோக: ப்ரகீர்தித:॥ 93॥
யுதி⁴ஷ்டி²ர உவாச ।
மோஹோ ஹி த⁴ர்மமூட⁴த்வம் மாநஸ்த்வாத்மாபி⁴மாநிதா ।
த⁴ர்மநிஷ்க்ரியதாऽऽலஸ்யம் ஶோகஸ்த்வஜ்ஞாநமுச்யதே ॥ 94॥
யக்ஷ உவாச ।
கிம் ஸ்தை²ர்யம்ரு’ஷிபி: ⁴ ப்ரோக்தம் கிம் ச தை⁴ர்யமுதா³ஹ்ரு’தம் ।
ஸ்நாநம் ச கிம் பரம் ப்ரோக்தம் தா³நம் ச கிமிஹோச்யதே ॥ 95॥

யுதி⁴ஷ்டி²ர உவாச ।
ஸ்வத⁴ர்மே ஸ்தி²ரதா ஸ்தை²ர்யம் தை⁴ர்யமிந்த்³ரியநிக்³ரஹ: ।
ஸ்நாநம் மநோமலத்யாகோ³ தா³நம் வை பூ⁴தரக்ஷணம் ॥ 96॥
யக்ஷ உவாச ।
க: பண்டி³த: புமாந்ஜ்ஞேயோ நாஸ்திக: கஶ்ச உச்யதே ।
கோ மூர்க:² கஶ்ச காம:ஸ்யாத் கோ மத்ஸர இதி ஸ்ம்ரு’த:॥ 97॥
யுதி⁴ஷ்டி²ர உவாச ।
த⁴ர்மஜ்ஞ: பண்டி³தோ ஜ்ஞேயோ நாஸ்திகோ மூர்க² உச்யதே ।
காம:ஸம்ஸாரஹேதுஶ்ச ஹ்ரு’த்தாபோ மத்ஸர:ஸ்ம்ரு’த:॥ 98॥
யக்ஷ உவாச ।
கோऽஹங்கார இதி ப்ரோக்த: கஶ்ச த³ம்ப: ⁴ ப்ரகீர்தித: ।
கிம் தத்³தை³வம் பரம் ப்ரோக்தம் கிம் தத்பைஶுந்யமுச்யதே ॥ 99॥
யுதி⁴ஷ்டி²ர உவாச ।
மஹாஜ்ஞாநமஹங்காரோ த³ம்போ⁴ த⁴ர்மோ த்⁴வஜோச்ச்²ரய: ।
தை³வம் தா³நப²லம் ப்ரோக்தம் பைஶுந்யம் பரதூ³ஷணம் ॥ 100॥
யக்ஷ உவாச ।
த⁴ர்மஶ்சார்த²ஶ்ச காமஶ்ச பரஸ்பரவிரோதி⁴ந: ।
ஏஷாம் நித்யவிருத்³தா⁴நாம் கத²மேகத்ர ஸங்க³ம:॥ 101॥
யுதி⁴ஷ்டி²ர உவாச ।
யதா³ த⁴ர்மஶ்ச பா⁴ர்யா ச பரஸ்பரவஶாநுகௌ³ ।
ததா³ த⁴ர்மார்த²காமாநாம் த்ரயாணாமபி ஸங்க³ம:॥ 102॥
யக்ஷ உவாச ।
அக்ஷயோ நரக: கேந ப்ராப்யதே ப⁴ரதர்ஷப⁴ ।
ஏதந்மே ப்ரு’ச்ச²த: ப்ரஶ்நம் தச்சீ²க்⁴ரம் வக்துமர்ஹஸி ॥ 103॥
யுதி⁴ஷ்டி²ர உவாச ।
ப்³ராஹ்மணம் ஸ்வயமாஹூய யாசமாநமகிஞ்சநம் ।
பஶ்சாந்நஸ்தீதி யோ ப்³ரூயாத் ஸோऽக்ஷயம் நரகம் வ்ரஜேத் ॥ 104॥
வேதே³ஷு த⁴ர்மஶாஸ்த்ரேஷு மித்²யா யோ வை த்³விஜாதிஷு ।
தே³வேஷு பித்ரு’த⁴ர்மேஷு ஸோऽக்ஷயம் நரகம் வ்ரஜேத் ॥ 105॥

யக்ஷப்ரஶ்நா:

வித்³யமாநே த⁴நே லோபா⁴த்³தா³நபோ⁴க³விவர்ஜித: ।
பஶ்சாந்நாஸ்தீதி யோ ப்³ரூயாத் ஸோऽக்ஷயம் நரகம் வ்ரஜேத் ॥ 106॥
யக்ஷ உவாச ।
ராஜந்குலேந வ்ரு’த்தேந ஸ்வாத்⁴யாயேந ஶ்ருதேந வா ।
ப்³ராஹ்மண்யம் கேந ப⁴வதி ப்ரப்³ரூஹ்யேதத் ஸுநிஶ்சிதம் ॥ 107॥
யுதி⁴ஷ்டி²ர உவாச ।
ஶ்ருணு யக்ஷ குலம் தாத ந ஸ்வாத்⁴யாயோ ந ச ஶ்ருதம் ।
காரணம் ஹி த்³விஜத்வே ச வ்ரு’த்தமேவ ந ஸம்ஶய:॥ 108॥
வ்ரு’த்தம் யத்நேந ஸம்ரக்ஷ்யம் ப்³ராஹ்மணேந விஶேஷத: ।
அக்ஷீணவ்ரு’த்தோ ந க்ஷீணோ வ்ரு’த்ததஸ்து ஹதோ ஹத:॥ 109॥
பட²கா: பாட²காஶ்சைவ யே சாந்யே ஶாஸ்த்ரசிந்தகா: ।
ஸர்வே வ்யஸநிநோ மூர்கா² ய: க்ரியாவாந்ஸ பண்டி³த:॥ 110॥
சதுர்வேதோ³ऽபி து³ர்வ்ரு’த்த:ஸ ஶூத்³ராத³திரிச்யதே ।
யோऽக்³நிஹோத்ரபரோ தா³ந்த:ஸ ப்³ராஹ்மண இதி ஸ்ம்ரு’த:॥ 111॥
யக்ஷ உவாச ।
ப்ரியவசநவாதீ³ கிம் லப⁴தே
விம்ரு’ஶிதகார்யகர: கிம் லப⁴தே ।
ப³ஹுமித்ரகர: கிம் லப⁴தே
த⁴ர்மே ரத: கிம் லப⁴தே கத²ய ॥ 112॥
யுதி⁴ஷ்டி²ர உவாச ।
ப்ரியவசநவாதீ³ ப்ரியோ ப⁴வதி
விம்ரு’ஶிதகார்யகரோऽதி⁴கம் ஜயதி ।
ப³ஹுமித்ரகர:ஸுக²ம் வஸதே
யஶ்ச த⁴ர்மரத:ஸ க³திம் லப⁴தே ॥ 113॥
யக்ஷ உவாச ।
கோ மோத³தே கிமாஶ்சர்யம் க: பந்தா:² கா ச வார்திகா ।
வத³ மே சதுர: ப்ரஶ்நாந்ம்ரு’தா ஜீவந்து பா³ந்த⁴வா:॥ 114॥
யுதி⁴ஷ்டி²ர உவாச ।
பஞ்சமேऽஹநி ஷஷ்டே² வா ஶகம் பசதி ஸ்வே க்³ரு’ஹே ।

யக்ஷப்ரஶ்நா:

அந்ரு’ணீ சாப்ரவாஸீ ச ஸ வாரிசர மோத³தே ॥ 115॥
அஹந்யஹநி பூ⁴தாநி க³ச்ச²ந்தீஹ யமாலயம் ।
ஶேஷா:ஸ்தா²வரமிச்ச²ந்தி கிமாஶ்சர்யமத: பரம் ॥ 116॥
தர்கோऽப்ரதிஷ்ட:² ஶ்ருதயோ விபி⁴ந்ந
நைகோ ரு’ஷிர்யஸ்ய மதம் ப்ரமாணம் ।
த⁴ர்மஸ்ய தத்த்வம் நிஹிதம் கு³ஹாயாம்
மஹாஜநோ யேந க³த:ஸ பந்தா:²॥ 117॥
அஸ்மிந்மஹாமோஹமயே கடாஹே
ஸூர்யாக்³நிநா ராத்ரிதி³வேந்த⁴நேந ।
மாஸர்துத³ர்வீபரிக⁴ட்டநேந
பூ⁴தாநி கால: பசதீதி வார்தா ॥ 118॥
யக்ஷ உவாச ।
வ்யாக்²யாதா மே த்வயா ப்ரஶ்நா யாதா²தத்²யம் பரந்தப ।
புருஷம் த்விதா³நீம் வ்யாக்²யாஹி யஶ்ச ஸர்வத⁴நீ நர:॥ 119॥
யுதி⁴ஷ்டி²ர உவாச ।
தி³வம் ஸ்ப்ரு’ஶதி பூ⁴மிம் ச ஶப்³த:³ புண்யேந கர்மணா ।
யாவத்ஸ ஶப்³தோ³ ப⁴வதி தாவத்புருஷ உச்யதே ॥ 120॥
துல்யே ப்ரியாப்ரியே யஸ்ய ஸுக²து:³கே² ததை²வ ச ।
அதீதாநாக³தே சோபே⁴ ஸ வை ஸர்வத⁴நீ நர:॥ 121॥
யக்ஷ உவாச ।
வ்யாக்²யாத: புருஷோ ராஜந்யஶ்ச ஸர்வத⁴நீ நர: ।
தஸ்மாத்த்வமேகம் ப்⁴ராத்ரூ’ணாம் யமிச்ச²ஸிஸ ஜீவது ॥ 122॥
யுதி⁴ஷ்டி²ர உவாச ।
ஶ்யாமோ ய ஏஷ ரக்தாக்ஷோ ப்³ரு’ஹச்சா²ல இவோத்தி²த: ।
வ்யூடோ⁴ரஸ்கோ மஹாபா³ஹுர்நகுலோ யக்ஷ ஜீவது ॥ 123॥
யக்ஷ உவாச ।
ப்ரியஸ்தே பீ⁴மஸேநோऽயமர்ஜுநோ வ: பராயணம் ।
ஸ கஸ்மாந்நகுலோ ராஜந்ஸாபத்நம் ஜீவமிச்ச²ஸி ॥ 124॥
யஸ்ய நாக³ஸஹஸ்ரேண த³ஶஸங்க்²யேந வை ப³லம் ।

துல்யம் தம் பீ⁴மமுத்ஸ்ரு’ஜ்ய நகுலம் ஜீவமிச்ச²ஸி ॥ 125॥
ததை²நம் மநுஜா: ப்ராஹுர்பீ⁴மஸேநம் ப்ரியம் தவ ।
அத² கேநாநுபா⁴வேந ஸாபத்நம் ஜீவமிச்ச²ஸி ॥ 126॥
யஸ்ய பா³ஹுப³லம் ஸர்வே பாண்ட³வா:ஸமுபாஸதே ।
அர்ஜுநம் தமபாஹாய நகுலம் ஜீவமிச்ச²ஸி ॥ 127॥
யுதி⁴ஷ்டி²ர உவாச ।
த⁴ர்ம ஏவ ஹதோ ஹந்தி த⁴ர்மோ ரக்ஷதி ரக்ஷித: ।
தஸ்மாத்³த⁴ர்மம் ந த்யஜாமி மா நோ த⁴ர்மோ ஹதோऽவதீ⁴த் ॥ 128॥
ஆந்ரு’ஶம்ஸ்யம் பரோ த⁴ர்ம: பரமார்தா²ச்ச மே மதம் ।
ஆந்ரு’ஶம்ஸ்யம் சிகீர்ஷாமி நகுலோ யக்ஷ ஜீவது ॥ 129॥
த⁴ர்மஶீல:ஸதா³ ராஜா இதி மாம் மாநவா விது:³ ।
ஸ்வத⁴ர்மாந்ந சலிஷ்யாமி நகுலோ யக்ஷ ஜீவது ॥ 130॥
குந்தீ சைவ மாத்³ரீ ச த்³வே பா⁴ர்யே து பிதுர்மம ।
உபே⁴ ஸபுத்ரே ஸ்யாதாம் வை இதி மே தீ⁴யதே மதி:॥ 131॥
யதா²குந்தீ ததா² மாத்³ரீ விஶேஷோ நாஸ்தி மே தயோ: ।
மாத்ரு’ப்⁴யாம் ஸமமிச்சா²மி நகுலோ யக்ஷ ஜீவது ॥ 132॥
யக்ஷ உவாச ।
தஸ்ய தேऽர்தா²ச்ச காமாச்ச ஆந்ரு’ஶம்ஸ்யம் பரம் மதம் ।
தஸ்மாத்தே ப்⁴ராதர:ஸர்வே ஜீவந்து ப⁴ரதர்ஷப⁴ ॥ 133॥
இதி ஶ்ரீமஹாபா⁴ரதே ஆரண்யகே பர்வணி ஆரணேயபர்வணி யக்ஷப்ரஶ்நே
த்ரயோத³ஶாதி⁴கத்ரிஶததமோऽத்⁴யய:॥
॥ இதி॥

These verses form Ch. 297 of Prof. Tokunaga’s files,

and Ch. 313 of Pt. Kinjavadekar’s edition.

Following verses do not appear in the former:

4-20; 34; 66-67; 79-82;86-118; 128; 131 .

